

ԱՄՓՈՓԱԹԵՐԹ

«Հայաստանի Հանրապետության պետական ռեգիստրի գործակալության պետական միասնական գրանցամատյանի տեղեկությունները ինքնաշխատ եղանակով ստանալու  իրավունք ունեցող մասնավոր անձանց  խմբերի (ըստ գործունեության տեսակների) ցուցակը հաստատելու մասին» ՀՀ կառավարության որոշման լրամշակված նախագծի վերաբերյալ դիտողությունների և առաջարկությունների

	1.
	ՀՀ վարչապետի խորհրդական Գևորգ Մալխասյան,ՀՀ կառավարության աշխատակազմի պետաիրավական վարչություն

	«Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի 65-րդ հոդվածի 2-րդ մասի համաձայն նախ ՀՀ կառավարությունը պետք է սահմանի Հայաստանի Հանրապետության արդարադատության նախարարության պետական ռեգիստրի գործակալության պետական միասնական գրանցամատյանի (այսուհետ՝ պետական միասնական գրանցամատյան) տեղեկությունները ինքնաշխատ եղանակով ստանալու իրավունք ունեցող մասնավոր անձանց խմբերին ներկայացվող պահանջները:  

	Ընդունվել է մասնակի:

	Օրենքի համապատասխան ձևակերպումը նախատեսվել է միայն փաստաբանների համար, այդ կապակցությամբ, ցանկում «փաստաբանները» և «փաստաբանական գրասենյակները» տողերը վերախմբագրվել է մի տողով հետևյալ խմբագրությամբ.
[bookmark: _GoBack]5) վերջին երկու տարվա ընթացքում տարեկան առնվազն 30 մլն. դրամի հարկվող շրջանառություն ունեցող փաստաբանական գրասենյակը կամ անհատ ձեռներեց փաստաբանը, որը գործունեություն է իրականացնում առնվազն վերջին 5 տարվա ընթացքում.





	2.
	ՀՀ վարչապետի խորհրդական Գևորգ Մալխասյան,ՀՀ կառավարության աշխատակազմի պետաիրավական վարչություն
	 Ցանկի 3-րդ կետից անհրաժեշտ է հանել "ինչպես նաև նրանց տարածքային ստորաբաժանումները" բառերը և միաժամանակ ճշտել թե որոնք են ֆինանսական կազմակերպությունները կամ հանրային ծառայություններ իրականացնող կազմակերպությունները:

	Ընդունվել է:
	Ցանկից հանվել են "ինչպես նաև նրանց տարածքային ստորաբաժանումները" բառերը, իսկ հանրային ծառայություններ իրականացնող կազմակերպությունները հստակեցնելու նպատակով, դրանք վերախմբագրվել են «հանրային ծառայությունների ոլորտում կարգավորվող գործունեություն իրականացնող և ծառայություն մատուցող անձինք», ուստի հիմք ընդունելով «Հանրային ծառայությունները կարգավորող մարմնի մասին» ՀՀ օրենքի 2-րդ հոդվածը՝ դրանք են էներգետիկայի, ջրային համակարգի, կապի և այլն, ոլորտում ծառայություններ մատուցող անձինք.

	3.
	ՀՀ վարչապետի խորհրդական Գևորգ Մալխասյան,ՀՀ կառավարության աշխատակազմի պետաիրավական վարչություն
	Բաց են մնացել բազմաթիվ այլ կազմակերպություններ, մասնավորապես սնանկության կառավարիչները, առևտրային արբիտրաժները, առևտրաարդյունաբերական պալատները, գործարարների միությունները, անշարժ գույքի գործակալությունները, դեպոզիտարիաները և այլն:

	 Ընդունվել է մասնակի:
	Ցանկում արտացոլվել են նաև Հայաստանի կենտրոնական դեպոզիտարիան, ինչ վերաբերվում է առաջարկությամբ մատնանշված մյուս կազմակերպություններին, ապա վերջիններիս կողմից տեղեկատվությունն ինքնաշխատ եղանակով ստանալու անհրաժեշտությունը բացակայում է, վերջիններս այդ տեղեկատվությունը կարող են ստանալ սույն առաջարկությունների 4-րդ կետի դիտողության մեջ մատնանշված կարգով:


	4.
	ՀՀ վարչապետի խորհրդական Գևորգ Մալխասյան,ՀՀ կառավարության աշխատակազմի պետաիրավական վարչություն
	Նկատի ունենալով, որ պետական միասնական գրանցամատյանի տվյալները չեն պարունակում պետական գաղտնիք ու դրանք տրվում են վճարովի, ապա հիմք ընդունելով նաև "Տեղեկատվության ազատության մասին" ՀՀ օրենքի պահանջները, գտնում եմ, որ ՀՀ կառավարության որոշմամբ պետք է սահմանել, որ համապատասխան տեղեկատվությունը կտրվի բոլոր այն անձանց ու կազմակերպություններին, որոնք կկնքեն պայմանագիր ու կկատարեն վճարումներ:
	 Չի ընդունվել:
	Քանի որ խոսքը տեղեկատվությունն ինքնաշխատ եղանակով ստանալու մասին է, այսինքն՝ ցանկով նշված անձինք այդ տեղեկատվությունը ստանալու են համապատասխան համակարգչային ծրագիրը ռեգիստրի ծրագրին միանալու ձևով, օր. բանկը պետք է իր ծրագրում լրացնի դիմող իրավաբանական անձի տվյալները, նա ընդամենը կհավաքի իրավաբանական անձի պետական գրանցման համարը, իսկ մնացած տեղեկատվությունը ավտոմատ կարտացոլվի իր ծրագրի համապատասխան վանդակներում (իրավ. անձի ֆիրմ. անվանում, գտնվելու վայր, տնօրենի տվյալներ և այլն): Ինչ վերաբերվում է այլ անձանց տեղեկատվություն տրամադրելուն, ապա վերջիններս ազատորեն կարող են այցելել ռեգիստրի ինտերնետային կայք, գրանցվել, առցանց վճարել համապատասխան պետ. տուրքը և առցանց ստանալ ցանկացած տեղեկատվություն (միասնական գրանցամատյանից ամբողջական տեղեկատվությունը):


	
	
	
	
	



